
NIBNU DJARNA FUQ IL-BLAT

Gheziez,

Fl-okkazjoni tal-festa nazzjonali tal-Vitorja, li ahna I-Maltin ni¢¢elebraw
fit-8 ta’ Settembru, fil-festa liturdika tat-Twelid ta’ Marija Bambina nixtiequ nagsmu
maghkom ftit riflessjonijiet dwar is-sitwazzjoni tal-housing fpajjizna. Qeghdin
nirreferu ghad-diffikulta li ged isibu whud mill-familji taghna, hafna miz-zghazagh
taghna, u diversi barranin fostna, biex isibu dar li jistghu jikru jew jixtru.

It-taghlim tal-Papa Frangisku

lI-Papa Frangisku, fl-ittra enciklika tieghu dwar I-ghozza tad-dar komuni, Laudato
si’ (ippubblikata fl-2015), jitkellem dwar ekologija integrali u jispjega li: “L-ekologija
tistudja r-relazzjonijiet bejn l-organizmi hajjin u I-ambjent li fih jikbru. Hi titlob ukoll
li wiehed jieqaf jahseb u jiddiskuti fuq il-kundizzjonijiet ta’ hajja u ta’ ghajxien ta’
soc¢jeta, u jkun onest bizzejjed li kapaci jgieghed fid-dubju mudelli ta’ zvilupp,
produzzjoni u konsum. Mhux ghalxejn inkomplu nishqu fuq il-fatt li kollox hu marbut
flimkien” (Laudato si’ par. 138). Fl-istess ittra enciklika, il-Papa Frangisku jitkellem
ukoll dwar il-problema tal-housing: “In-nuqqas ta’ djar i jservu ta’ saqaf hu kbir
fhafna nhawi tad-dinja, kemm fiz-zoni rurali u kemm fl-ibliet il-kbar, anki ghax
il-bagits statali normalment ikopru biss parti zghira mid-domanda. Mhux biss
iI-fogra, imma parti kbira mis-socjeta thabbat wiccha ma’ diffikultajiet serji biex
ikollha dar taghha. ll-proprjeta tad-dar hi importanti hafna ghad-dinjita tal-persuna
u ghall-izvilupp tal-familja. Qed nitkellmu dwar argument centrali tal-ekologija
umana” (Laudato si’ par. 152).

Appell lis-socjeta

L-ewwel appell taghna jmur lis-so¢jeta kollha Maltija. Fis-settur tal-housing
ghandna sitwazzjonijiet ta’ emerdenza fejn familji u anzjani ma jkunux jistghu
jlahhqu mal-gholi fil-kera u ged jigu mkeccija barra fit-triq; fejn zghazagh, ulied
i-haddiema, ma jikkwalifikawx ghas-self mill-banek ghaliex il-pagi taghhom ma
jlahhqux biex jizguraw il-pagament ta’ kull xahar; fejn persuni li ghaddejjin minn xi
krizi fil-hajja taghhom bhal separazzjoni, problema ta’ sahha mentali jew vizzju,
jiddependu mis-suq tal-kera ghax m’ghandhomx proprjeta taghhom jew mhumiex
fhousing socjali. Dawn is-sitwazzjonijiet odda joholqu tassew emergenza socjali
li tirrikjedi u titlob soluzzjonijiet u impenn minn kulhadd, hu min hu. Allahares, li
bhala socjeta, insiru indifferenti ghal dawn is-sitwazzjonijiet drammatici li ged
joholqu faqar gdid u geghdin ixejnu t-tama fhafna nies, specjalment fiz-zghazagh
taghna.



Appell lill-politiéi

It-tieni appell taghna jmur lill-politi¢i kollha taghna, kemm dawk fil-Gvern u dawk
fil-Parlament, u kif ukoll lil dawk fil-kunsilli lokali. Dan huwa I-mument u din hi
I-kwistjoni li ghandha ssibkom ilkoll maghqudin biex jinstabu soluzzjonijiet prattici
u effettivi ghall-mument immedjat, ghaz-zmien medju u ghall-futur.
Ir-regolarizzazzjoni tas-suq tal-kera u I-housing sostenibbli jaghtu opportunita lil
dawk il-persuni l-aktar milquta sabiex ikollhom id-dinjita ta’ sagaf fug rashom. Ejjew
nahdmu flimkien sabiex il-kwistjoni tal-housing, kemm jekk hi disponibbilta ta’
housing socjali u kemm jekk hi I-ippjanar u |-provvista ta’ housing affordabbli, ma
tkunx ballun politiku partiggjan li ngaraw lil xulxin. IlI-kwistjoni tal-housing ghandha
tkun okkazjoni biex nuru li kapaci u rridu nahdmu flimkien ghall-gid komuni.

Appell lis-sidien tal-proprjeta u lill-izviluppaturi

It-tielet appell taghna jmur lis-sidien tal-proprjeta u lill-izviluppaturi. llkoll ghandna
d-dritt innaddmu I-kapital u nuzaw il-proprjeta biex jikber il-gid. Izda dan m’ghandux
isir bla razan ta’ xejn. Bhalma |I-Papa Frangisku jheggigna f'Laudato si’, jehtieg li
bhala paijjiz nirriflettu izjed bis-serjeta fuq l-aspetti etici u socjali dwar il-mudelli ta’
zvilupp, produzzjoni u konsum li ged inhaddmu fpajjizna. Jekk xi drabi I-ligijiet
ekonomic¢i huma ligijiet ghomija li jahdmu bla skruplu fuq il-kriterju ta’ demand and
supply (id-domanda u I-provvista), ahna I-Insara, li ghandna kuxjenza socjali,
ghandna wkoll il-mohh u I-galb biex inrazznu I-gholi fil-prezzijiet biex tixtri u tikri
l-proprjeta skont kriterju gust u ekwu, skont kriterju ta’ responsabbilta u ta’
solidarjeta. X’jiswa li tkun ksibt id-dinja jekk min ser jiggudikak fil-gustizzja u I-verita,
meta jasal il-mument tieghek, jghidlek: ‘Kont fdarek inhallsek b’mod gust u int
keccéejtni barra t-triq ghar-rebgha ta’ qalbek?’ X’jiswa li thaddem il-barranin bi ftit
ewro fis-siegha u minghajr ma taghtihom drittijiet? X’jiswa li tkec¢¢i I-familji Maltin
mill-kirjiet tieghek biex iddahhal I-eluf fix-xahar u mbaghad tkun benefattur kbir
tal-parroc¢a tieghek? Tahseb li Kristu jiehu pjacir b’offerti bhal dawn? Jew izjed
joghgbuh il-hniena u s-solidarjeta ma’ min jahdem u jistinka ghall-familja u ma jistax
jaffordja li tghollilu I-kera minn €400 fix-xahar ghal €9007?

Appell lill-inkwilini

Ir-raba’ appell taghna jmur lill-inkwilini. 1d-dover ta’ min qieghed b’kera fil-proprjeta
ta’ haddiehor huwa li jiehu hsieb il-proprjeta mill-ahjar li jista’; ihallas il-kera fil-hin;
ihallas il-kontijiet tad-dawl u I-ilma; u jekk ikollu jitlag mill-post ma jaghmilx hsara
b’'vendikazzjoni. llI-gustizzja socjali titlob ukoll li wiehed jirrikorri ghall-housing
socjali meta verament ghandu bzonn ghajnuna socjali urgenti minghajr ma jtellef
ic-cans lill-kazijiet li verament ghandhom bzonn. Min jabbuza mis-sistema ta’
ghajnuna soc¢jali billi jahbi jew igarraq, ikun qed jisraq u jitfa’ piz ingust fuq
is-sistema nazzjonali.



Appell lill-komunitajiet ekklezjali

ll-hames u |-ahhar appell taghna jmur lill-komunitajiet ekklezjali. Ahna nistednuhom
biex jandmu id fid mas-socjeta civili biex jinstabu risposti ghal sitwazzjonijiet ta’
emergenza u jintghazlu u jithaddmu policies adegwati ghall-gejjieni. Huwa ta’ farag
taghhom biex joffru xelters ta’ matul il-lejl u hostels ghall-istudenti, u djar ghal nies
fil-bzonn. Permezz tal-Kummissjoni Emigranti, il-Knisja f'Malta ilha, ghal hafna
snin, toffri akkomodazzjoni lil madwar 400 minn hutna |-migranti. Caritas Malta
gieghda tikkopera mal-Gvern Malti u mas-settur privat biex esperjenzi bhal Dar
Papa Frangisku u Dar Maria Dolores ikomplu, u jizdiedu fin-numru skont il-nhtiega.
Fost I-ghaqdiet socjali u ta’ karita li nsibu fi hdan il-Knisja fMalta hemm ukoll
iI-Fondazzjoni Suret il-Bniedem u Dar Osanna Pia li joffru akkomodazzjoni
lill-persuni fil-bzonn. Huwa wkoll ta’ inkoraggiment li laj¢i Nsara ged joffru
l-proprjetajiet taghhom ghal dan I-ghan soc¢jali. Minna jehtieg izda li jsir sforz akbar
biex nevitaw li ninhakmu mill-kultura li tfittex il-profitt, u nkunu lesti naghmlu ghazliet
anqas profittabbli biex nghinu iktar lil min gieghed fdiffikulta. [llum aktar minn gatt
gabel il-Knisja jehtieg li tmexxi bl-ezempju taghha.

Konkluzjoni

Is-sitwazzjoni tal-housing f'pajjizna titlob risposta ta’ ghagda u solidarjeta minn
kulhadd, ibda minna I-Insara. Marija Bambina, li matul is-sekli dejjem dahlet
ghall-poplu Malti fis-sitwazzjonijiet iebsa u ta’ sfida, tintercedi ghalina biex insahhu
r-ruh socjali ta’ pajjizna. B’hekk nibnu d-dar taghna fuq il-blat samm tal-Kelma u
l-ezempju tal-Mulej li gie biex jaqdi u mhux biex ikun moqdi. Jehtied |li nahdmu
flimkien sabiex jinstabu soluzzjonijiet li fpajjizna ma jhallu lil hadd minghajr kenn
adegwat u dinjituz.

Naghtukom mill-galb il-barka pastorali taghna.

lllum, it-3 ta’ Settembru 2018, tifkira ta’ San Girgor il-Kbir, Papa u Duttur
tal-Knisja.

